
ԱՄՓՈՓԱԹԵՐԹ
«ԱՆՇԱՐԺ ԳՈՒՅՔ ՀԵՏ ՎԵՐՑՆԵԼՈՒ, ԱՆՇԱՐԺ ԳՈՒՅՔ ԱՄՐԱՑՆԵԼՈՒ ԵՎ «ԳՈՐԻՍԻ ԲԺՇԿԱԿԱՆ ԿԵՆՏՐՈՆ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿԱՆՈՆԱԴՐԱԿԱՆ ԿԱՊԻՏԱԼԸ ՆՎԱԶԵՑՆԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ

	1.  ՀՀ պետական գույքի կառավարման կոմիտե
	25.03.2024թ․

	
	N 01/11.2/1868-2024

	1. [bookmark: _GoBack]Նախագծի 6-րդ կետով նախատեսված գործարքներից առաջացող հարկերի վճարման նպատակով Նախագծում նախատեսել դրույթ հետևյալ բովանդակությամբ.
    «Սահմանել, որ սույն որոշման 6-րդ կետում նշված գործարքներից առաջացող ավելացված արժեքի հարկը կամ շահութահարկը վճարվում են «Հայաստանի Հանրապետության 2024 թվականի պետական բյուջեի մասին» օրենքի 9-րդ հոդվածի 3-րդ մասի 2-րդ ենթակետով և 7-րդ հոդվածի 10-րդ մասով սահմանված կարգով:»,
2. քաղաք Գորիս, Արզումանյան փողոց 33 հասցեում գտնվող անշարժ գույքը ՀՀ ԱՆ ««Յոլյան» արյունաբանության և ուռուցքաբանության կենտրոն» ՓԲԸ-ին անհատույց օգտագործման իրավունքով տրամադրման գործընթացն իրականացնել՝ առաջնորդվելով ՀՀ կառավարության 21.04.2023թ. թիվ 595-Ն որոշման N 1 հավելվածով հաստատված կարգի 3-րդ կետի պահանջներով, միաժամանակ Նախագծում նախատեսելով դրույթ՝ Ընկերության հետ անշարժ գույքի անհատույց օգտագործման պայմանագրի կնքման վերաբերյալ: 

	Առաջարկություններն ընդունվել են։ Նախագիծը խմբագրվել է։

	2․ ՀՀ աշխատանքի և սոցիալական հարցերի նախարարություն
	29․02․2024թ․

	
	N ՆՄ/ԳԽ-2/7196-2024

	ՀՀ կառավարության որոշման նախագծի վերաբերյալ Աշխատանքի և սոցիալական հարցերի նախարարությունը առաջարկություններ և դիտողություններ չունի։

	Ընդւնվել է ի գիտություն։

	3․ ՀՀ Սյունիքի մարզպետի աշխատակազմ
	19․03․2024

	1. 
	N 01//02104-2024

	Առաջարկում ենք նախագծի 4-րդ մասի 2-րդ ենթակետը՝ «Հայաստանի Հանրապետության Սյունիքի մարզ, քաղաք Գորիս, Օրբելյանների փողոց թիվ 5/1,2,3,4 հասցեներում գտնվող անշարժ գույքերը միավորել և գրանցել որպես մեկ միասնական անշարժ գույք», շարադրել հետևյալ կերպ՝ «Հայաստանի Հանրապետության Սյունիքի մարզ, քաղաք Գորիս, Օրբելյանների փողոց թիվ 5/1, 5/2, 5/3,4 հասցեներում գտնվող անշարժ գույքերը միավորել և գրանցել որպես մեկ միասնական անշարժ գույք»:
	Առաջարկությունն ընդունվել է։ Նախագիծը խմբագրվել է։

	4․ ՀՀ կադաստրի կոմիտե
	14․03․2024

	
	N ՍԹ/4642-2024

	   Անհրաժեշտ է Նախագծի 3-րդ և 4-րդ կետերից հանել Հայաստանի Հանրապետության կադաստրի կոմիտեի նախագահի վերաբերյալ սահմանված պարտականությունները, քանի որ վարձակալության պայմանագիրը լուծելու գործընթացը դուրս է վերջինիս իրավասության շրջանակներից, իսկ անշարժ գույքի նկատմամբ իրավունքների պետական գրանցումն իրականացվում է «Գույքի նկատմամբ իրավուքնների պետական գրանցման մասին» ՀՀ օրենքով սահմանված կարգով՝ համապատասխան դիմումը և կից փաստաթղթերը Կադաստրի կոմիտեի էլեկտրոնային ծառայությունների մատուցման հարթակի միջոցով ներկայացնելու դեպքում:
   Առաջարկում ենք  նաև Նախագծի 4-րդ կետի 1-ին ենթակետից հանել անշարժ գույքերի նկատմամբ իրավունքների պետական գրանցման աշխատանքների վերաբերյալ կարգավորումները՝ հաշվի առնելով ՀՀ կառավարությանն առընթեր անշարժ գույքի կադաստրի պետական կոմիտեի 2008 թվականի սեպտեմբերի 25-ի «Պետական սեփականություն հանդիսացող անշարժ գույքի նկատմամբ գույքային իրավունքների պետական գրանցման առանձնահատկությունների մասին» N 294-Ն հրամանով սահմանված կարգավորումները, ինչպես նաև այն հանգամանքը, որ Նախագծի 4-րդ կետի 2-րդ ենթակետով նախատեսվում է գույքերը միավորել և այդ փուլում գրանցել որպես մեկ միասնական գույքային միավոր: 
   Նախագծի 3-րդ կետում «երկամսյա» բառը առաջարկում ենք փոխարինել «եռամսյա» բառով՝ հիմք ընդունելով ՀՀ քաղաքացիական օրենսգրքի 612-րդ հոդվածի պահանջները: 
   Նախագծի 4-րդ կետի 2-րդ ենթակետով նախատեսվում է Հայաստանի Հանրապետության Սյունիքի մարզ, քաղաք Գորիս, Օրբելյանների փողոց թիվ 5/1,2,3,4 հասցեներում գտնվող անշարժ գույքերը միավորել և գրանցել որպես մեկ միասնական անշարժ գույք, սակայն նշված հասցեներով առանձին գույքային միավորներ առկա չեն, հետևաբար՝ առաջարկում ենք անշարժ գույքի հասցեները նշել ըստ իրավունքի պետական գրանցման տվյալների՝ մարզ Սյունիք, համայնք Գորիս Գորիս ք. Օրբելյանների փողոց, 5/1, 5/2 և 5/3, 4:
   Հաշվի առնելով, որ «Գորիսի բժշկական կենտրոն» ՓԲԸ-ի և «Վերականգնման, առաջընթացի և լուսավորության «Վալ» բերեգործական հիմնադրամ» ՀՄԴ-ի հետ 2022 թվականի հունվարի 27-ին կնքված Հայաստանի Հանրապետության Սյունիքի մարզ, քաղաք Գորիս, Արզումանյան փողոց 33 հասցեում գտնվող անշարժ գույքի անհատույց օգտագործման պայմանագրից ծագող իրավունքները դադարեցվել են (հիմք՝ 2023 թվականի նոյեմբերի 13-ին տրված «Գույքի առանձին որակական, քանակական բնութագրերի և դրա նկատմամբ առանձին իրավունքների (սահմանափակումների) վերաբերյալ N ԱՍ-13112023-09-0658 տեղեկանք»)՝ առաջարկում ենք Նախագծի 5-րդ կետը հանել:
   Նախագծի 6-րդ կետում «կադաստրային արժեքով» բառերն անհրաժեշտ է փոխարինել «շուկայական արժեքին մոտարկված կադաստրային արժեքով» բառերով: Միևնույն ժամանակ հայտնում ենք, որ նշված կետի գույքի շուկայական արժեքին մոտարկված կադաստրային արժեքը 16,880,717 ՀՀ դրամ է:
   Տեղեկացնում ենք նաև, որ ՀՀ Սյունիքի մարզ, համայնք Գորիս, քաղաք Գորիս, Արզումանյան փողոց, 33 ամբուլատորիա հասցեում գտնվող 09-003-0003-0053 կադաստրային ծածկագրով բնակավայրերի նպատակային նշանակության, հասարակական կառուցապատման գործառնական նշանակության, 0.093 հա մակերեսով հողամասն արտացոլված է կադաստրային քարտեզում, սակայն հողամասի մակերեսը (ըստ քարտեզի՝ 0.087872 հա) չի համապատասխանում իրավունքի պետական գրանցման տվյալին (ըստ վկայականի՝ 0.093 հա): 
   Հաշվի առնելով վերոգրյալը՝ առաջարկում ենք կադաստրային քարտեզում ճշգրիտ տեղադրելու նպատակով  09-003-0003-0053 կադաստրային ծածկագրով հողամասի համար հետագայում սահմանված կարգով ներկայացնել WGS-84 (ARMREF 02) ազգային գեոդեզիական կոորդինատային համակարգով կազմված hողամասի նոր հատակագիծ՝ հաստատված համայնքի ղեկավարի կողմից:
	Առաջարկություններն ընդունվել են։ Նախագիծը խմբագրվել է։

	
	


 
